
Հիմք ընդունելով «Տեղական ինքնակառավարման մասին» օրենքի 8-րդ հոդվածի 1-ին մասի 14-րդ կետը, 11-րդ հոդվածը, 13-րդ հոդվածի 10-րդ մասը, հաշվի առնելով համայնքի ղեկավարի առաջարկությունը՝ Հայաստանի  Հանրապետության Շիրակի մարզի Գյումրի համայնքի ավագանին որոշում է՝
1. Հայաստանի  Հանրապետության Շիրակի մարզի Գյումրի համայնքի 2026 թվականի բյուջեում նախատեսել և բյուջեի հաստատումից հետո հատկացնել 16 000 000 (տասնվեց միլիոն)  Հայաստանի Հանրապետության դրամ գումար՝ 2026 թվականի ընթացքում մասնակցային բյուջետավորման գործընթաց իրականացնելու նպատակով։
2. Սահմանել, որ՝
1) մասնակցային բյուջետավորման գործընթացի իրականացման համար կիրառելի են համայնքի տնտեսական և սոցիալական ենթակառուցվածքների զարգացմանն ուղղված ոլորտները (կապիտալ բնույթի)՝ որպես առաջնահերթություն։ 
2) ծրագրի իրականացման բյուջեն չպետք է գերանզանցի 43 000 000 (քառասուներեք միլիոն)   Հայաստանի Հանրապետության դրամը
3) քվեարկությանը մասնակցելու իրավունք ունեցողների առնվազն մեկ տոկոսի կողմ ձայների դեպքում առաջարկ-նախագիծը համարվում է հաղթած:	
3. Համայնքի ղեկավարին՝
1) սույն որոշման 1-ին կետում սահմանված գործընթացը՝ որպես ծրագրային բաղադրիչ, ներառել համայնքի 2026-2028 թթ․ միջնաժամկետ ծախսերի ծրագրում, տարեկան աշխատանքային պլանում և բյուջեում։		
[bookmark: _GoBack]2) hամայնքի բնակիչների կողմից քվեարկության արդյունքում ընտրված առաջարկը(ները) ներկայացնել ավագանուն: 
3) իրականացնել վերահսկողություն մասնակցային բյուջետավորման գործընթացի նկատմամբ։
4. Սույն որոշումն ուժի մեջ է մտնում որոշման հրապարակմանը հաջորդող օրվանից:


Ա․ ԱՌԱՔԵԼՅԱՆ

Դ. ՄԱՆՎԵԼՅԱՆ
Կ. ԳԱԼՍՏՅԱՆ
Կատարող՝ 
Լ․ Մխիթարյան


                                                     
ՀԻՄՆԱՎՈՐՈՒՄ

  Մասնակցային բյուջետավորման գործընթացի ներդրմամբ համայնքի բնակիչները հնարավորություն կունենան հանդես գալ իրենց առաջարկներով, ծրագրային գաղափարներով և համայնքապետարանի հետ համատեղ բարելավել իրենց համայնքը, ավելի հարմարավետ և գրավիչ դարձնել համայնքային կյանքը: Միևնույն ժամանակ առաջարկների այս հարթակը քաղաքացիներին հուզող խնդիրները հավաքելու համակարգ է և լուծումների միասնական որոնման միջոց: 
     Որոշման ընդունումը պայմանավորված է Հայաստանի Հանրապետության կառավարության 2023 թվականի նոյեմբերի 2-ի «Հայաստանի Հանրապետության համայնքներում մասնակցային բյուջետավորմամբ ձևավորված ծրագրերի իրականացման համար Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1890-Ն որոշման 14-րդ կետի պահանջը կատարելու անհրաժեշտությամբ: Վերջինս սահմանում է, որ համայնքի մասնակցությունը իրականացվում է համաֆինասավորման միջոցով, որի չափը պետք է կազմի ծրագրի ընդհանուր գումարի 20 տոկոսից ոչ պակաս: Հայաստանի Հանրապետության 2026 թվականի պետական բյուջեով Հայաստանի Հանրապետության համայնքներում մասնակցային բյուջետավորմամբ ձևավորված ծրագրերի իրականացման համար նախատեսված սուբվենցիաների գումարի՝ ըստ առանձին համայնքների հաշվարկված սահմանաչափի Գյումրի համայնքին հատկացվելիք գումարի սահմանաչափը կազմում է 69 859 400  (վաթսունինը միլիոն ութ հարյուր հիսունինը հազար չորս հարյուր)  Հայաստանի Հանրապետության դրամ։



                                                                  ՏԵՂԵԿԱՆՔ

«Հայաստանի  Հանրապետության Շիրակի մարզի Գյումրի համայնքում մասնակցային բյուջետավորման գործընթաց իրականացնելու նպատակով գումար հատկացնելու մասին» որոշման ընդունմամբ Հայաստանի  Հանրապետության Շիրակի մարզի Գյումրի համայնքի բյուջեում էական    փոփոխություններ՝ ավելացումներ կամ նվազեցումներ չեն նախատեսվում:



